
Համաձայն <<Բյուջետային համակարգի մասին>> Հայաստանի Հանրապետության օրենքի 19-րդ հոդվածի 3-րդ կետի Հայաստանի Հանրապետության կառավարությունը որոշում է.
1.Հայաստանի Հանրապետության ֆինանսների նախարարին` Արագածոտնի մարզի Ճարճակիս, Գեղադիր, Հացաշեն գյուղական համայնքների ղեկավարների, Վերին Սասնաշեն գյուղական համայնքի ավագանու անդամների, Արարատի մարզի Վերին Դվին գյուղական համայնքի ղեկավարի, Արմավիրի մարզի Ծաղկունք, Դաշտ, Շահուկյանի թռչնաբուծական ֆաբրիկա, Գեղակերտ, Լեռնամերձ, Բերքաշատ, Արևադաշտ, Ջրաշեն գյուղական համայնքների ղեկավարների, Գեղարքունիքի մարզի Նորաբակ, Գետիկ գյուղական համայնքների ղեկավարների, Այգուտ, Գեղամասար, Կախակն, Ներքին Շորժա, Շատջրեք, Փամբակ գյուղական համայնքների ավագանիների անդամների, Կոտայքի մարզի Քաղսի գյուղական համայնքի ղեկավարի, Չարենցավան քաղաքային համայնքի ղեկավարի, Լոռու մարզի Վահագնի, Արդվի, Մեղվահովիտ գյուղական համայնքների ղեկավարների, Շիրակի մարզի Կրասար գյուղական համայնքի ղեկավարի, Սյունիքի մարզի Ձորաստան, Կուրիս գյուղական համայնքների ղեկավարների, Քարաշեն, Անտառաշատ գյուղական համայնքների ավագանիների անդամների, Վայոց Ձորի մարզի Ռինդ, Թառաթումբ  գյուղական համայնքների ղեկավարների, Տավուշի մարզի Լուսահովիտ, Սարիգյուղ գյուղական համայնքների ղեկավարների 2014 թվականի դեկտեմբերի 14-ի հերթական ընտրությունների նախապատրաստման և անցկացման ծախսերը ֆինանսավորելու համար Հայաստանի Հանրապետության 2014 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին 2014 թվականին.
1)Հայաստանի Հանրապետության Կենտրոնական ընտրական  հանձնաժողովին հատկացնել 76,156.3 հազ դրամ:  
[bookmark: _GoBack]2)Հայաստանի Հանրապետության կառավարությանն առընթեր Հայաստանի Հանրապետության ոստիկանությանը հատկացնել  2,540.5 հազ. դրամ:  
	2.Առաջարկել  Հայաստանի Հանրապետության Կենտրոնական ընտրական հանձնաժողովի նախագահին կենտրոնական, ընտրատարածքային և տեղամասային ընտրական հանձնաժողովների   ֆինանսավորումը կատարել նախահաշվին համապատասխան` համաձայն NN 1, 2 և 3  հավելվածների:
	3.Հայաստանի Հանրապետության ոստիկանության պետին` ընտրողների ցուցակների կազմման, վարման և  ընտրողների ծանուցագրերի տպագրման, առաքման ֆինանսավորումը կատարել նախահաշվին համապատասխան` համաձայն N 4 հավելվածի:
	4.Հայաստանի Հանրապետության կառավարության 2013 թվականի դեկտեմբերի 19-ի << Հայաստանի Հանրապետության 2014 թվականի պետական բյուջեյի կատարումն ապահովող միջոցառումների մասին>> N 1414-Ն որոշման NN 11 և 12 հավելվածներում կատարել լրացումներ` համաձայն NN 5 , 6 և 7 հավելվածների:  
	5.Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

